
बिषयवस्तु 

राष्ट्रि य देखि स्थानीय तहका कृषि विकास रणनीति तथा योजनाहरूमा प्राङ्गारिक कृषिले महत्वपूर्ण स्थान पाए संगै प्राङ्गारिक कृषि प्रवर्द्धन तथा अवलम्बनको 
क्रम बढ्दो गतिमा छ | पछिल्लो समयमा, उपभोक्तामाझ प्राङ्गारिक कृषि उत्पादन प्रतिको बढ्दो सचेतना र आकर्षण, स्वस्थकर जीवनशैली प्रतिको चासो 
र विशिष्ठ बजारीकरणको सुविधाले पनि प्राङ्गारिक कृषि उत्पादनको बजार थप बिकसित  हुँदै गएको छ | विभिन्न सरकारी तथा गर सरकारी निकायहरूका 
कृषि विकासका योजनाहरूमा प्राङ्गारिक कृषि प्रवर्द्धनका कार्यक्रमहरूले राम्रो स्थान पाएको देखिन्छ |  यसै विकास क्रममा, प्राङ्गारिक कृषि प्रणालीलाई 
थप प्रकृति मैत्री बनाउदै दिगो कृषि प्रणालीको विकासका लागि पर्यावरणीय कृषि अवधारणाको सुरुवात भएको छ | प्राङ्गारिक कृषिको दायरालाई थप 
बृहद गर् दै  आत्मनिर्भर र उत्थान्शील कृषि  प्रणाली विकासका लागि पर्यावरणीय कृषिको अवधारणा प्रभावकारी मानिन्छ  | पर्यावरणीय कृषि  अन्तर्गत 
बाली, माटो, मलखाद र रोगकीरा व्यवस्थापनमा प्रवर्द्धन गरिने बहु-संख्यक प्रविधि तथा अभ्यासहरू प्राङ्गारिक कृषिसँग मि ल्दा-जुल्दा छन् | संसारभर 
पर्यावरणीय कृषिका लागि उपयोगी विभिन्न प्रविधिहरूको विकास भई सान्दर्भिक सावित भई सकेका छन् | नेपालमा पनि  धेरै किसि मका प्रविधि तथा 
अभ्यासहरूको अवलम्बन, उचित प्रविधिहरूको आयात तथा उपलब्धतामा वद्धि भएता पनि सामान्य कृषकहरूको यस्ता प्रविधिहरूमा पहुँच भने कम भएको  
पाईन्छ | तुलनात्मक रुपमा, बाली तथा रोगकीरा व्यवस्थापन सम्बन्धि जानकारीपत्र, पुस्तक तथा प्रकाशनहरू सहजै पाईने भए पनि सिँचाइका लागि उपयोगी 
पानी व्यवस्थापनका प्रविधि तथा उपायहरू सम्बधि प्रकाशनहरू निकै कम मात्रामा उपलब्ध छन् | 

तसर्थ, व्यवहारिक समस्याहरूलाई सम्बोधन गर्ने उद्देश्यले पर्यावरणीय कृषिमा सिँचाइका लागि उपयोगी पानी व्यवस्थापनका विधिहरू समेटी यो पुस्तिका 
तयार पारिएको हो | बिशेषत कृषक तथा कृषि प्राविधिकहरूलाई लक्षित गरि तयार पारिएको यस जानकारी पुस्तिका व्यवहारिक रुपमा उपयोगी हुने अपेक्षा 
गरिएको छ | यस पुस्तिकामा विभिन्न बैज्ञानिक प्रकाशनहरूमा प्रकाशित भएका सूचनाहरू, प्रतिवदनले सुझाएका विधिहरू तथा बिज्ञहरूको अनुभवमा 
आधारित सिँचाइको लागि पानी व्यवस्थापनका उपायहरू समेटिएका छन् | पुस्तिकामा समेटिएका प्रविधि तथा अभ्यासहरू प्रकाशकको अनुसन्धानबाट 
प्राप्त भएका वा प्रमाणित भएका प्रविधिहरू नभई उपलब्ध सूचनाहरूको संकलन मात्र हो | 

परिचय

सिञ्चित जमिनको तुलनामा आकाशे पानीको भरमा खेती गरिने जमिनबाट उत्पादन 
कम हुनुको साथै जोखिमको सम्भावना पनि बढी हुने गर्दछ । यस जोखिमलाई 
पानीको उचित  व्यवस्थापनद्वारा केही हदसम्म न्यूनीकरण गर्न सकिन्छ । बिरुवाको 
आवश्यकता भन्दा  थोरै पानी उपलब्ध भएको खण्डमा बि रुवाको उत्पादनमा 
प्रतिकूल असर पर्दछ । यसै गरी बिरुवाको आवश्यकता भन्दा धेरै पानीको प्रयोग 
पनि राम्रो हुदैन। धैरे पानीको प्रयोग गर्दा माटोमा हावा खेल्ने ठाँउ नहुनु, खाद्य 
तत्वको लिचि ङ्बाट (बगेर, चुहिएर जाने) नोक्सानी हु नु, माटो लवणीकरण हुनु 
जस्ता प्रतिकूल असर देखा पर्दछन् ।  परम्परागत रुपमा  सिँचाइ गर्दा पानीलाई 
पाइप वा कुलेसोका माध्यमबाट सतह पूरै भिज्ने गरेर बगाउने गरिन्छ । यसो गर्दा 
धेरै  पानीको आवश्यकता पर्ने, पानी खेर जाने, माटो र खाद्य तत्व बगेर जाने साथै 
भू–क्षयको सम्भावना बढ्ने जस्ता समस्याहरू देखा पर्दछन् । यस्ता समस्यालाई 
न्यूनीकरण गर्नका लागि बालीमा पानी व्यवस्थापन महत्वपूर्ण हुन्छ । 

बिरुवामा पानीको आवश्यकता

	» प्रकाश संश्लेषण लगायत बिरुवामा हुने सबै प्रकारका रसायनिक प्रक्रियामा 
पानीको आवश्यकता पर्दछ । बोट बि रुवाको वद्धि  विकासका लागि पानी 
अपरिहार्य हुन्छ ।  

	» माटोमा भएका खाद्य तत्व पानीमा घुलनशील हुने भएकाले बि रुवाले पानी 
सोसेर लिदा यी खाद्य तत्व समेत प्राप्त गर्दछ । यदि माटोमा चिस्यान भएन 
भने यी तत्वहरू खेर जान्छन् । यसका साथै बिरुवाले माटोबाट लिएका खाद्य 
तत्वलाई ढुवानी गर्न समेत सहयोग गर्छ  । 

	» वातावरणमा तापक्रम सन्तुलनमा पानीको महत्वपूर्ण भूमिका रहेको हुन्छ । 
	» पानीले माटो खुकुलो बनाएर बि रुवाको जराहरू सजिलोसँग  फैलिने 

वातावरणको सिर्जना गर्दछ । यसका साथै चिस्यान युक्त माटो खनजोतका 
हिसाबले समेत सजिलो हुन्छ । 

थोपा सिचाइ (Drip Irrigation)

परिचय

पानीको अभाव हुने स्थानमा पानी व्यवस्थापनका लागि थोपा सिँचाइलाई निकै 
प्रभावकारी प्रविधिको रुपमा लिन सकिन्छ । यसमा भल्भ, पाइप, ट्युब आदिको 
सहयोगले पानी सि धै बि रुवाको जरामा व ा माटोमा थोपा थोपा ग रेर चुहाउने 
गरिन्छ । यसो गर्दा वाष्पीकरण वा पानी बगेर हुने नोक्सानी रोकिन्छ र बिरुवालाई 
आवश्यक क्षेत्र  (जराहरू)लाई मात्र लगातार भि जाउने हुँदा थोरै पानीबाट धेरै 
छेत्रफलमा सिँचाइ गर्न सकिन्छ । थोपा सिँचाइ प्रयोग गर्न सुरुको लागत अलि 
बढी भए पनि तत्पश्चात सिँचाइको लागि हुने खर्च धेरै हदसम्म न्यूनीकरण गर्न 
सकिन्छ । परम्परागत सिँचाइको तुलनामा यस प्रविधिबाट ५०–९० प्रतिशतसम्म 
पानी बचाउन सकिन्छ । यसलाई विभिन्न खालको माटो, बाली तथा मौसममा 
प्रयोग गर्न सकिने हुँदा यो प्रविधि निकै लोकप्रिय रहेको छ । 

फाइदाहरू

	» यस प्रविधिको प्रयोगले थोरै पानीको प्रयोगबाट धेरै क्षेत्र मा सिँ चाइ गर्न 
सकिने हुँदा पानीको समुचित प्रयोग र बचतमा सहयोग पुग्दछ । 

	» यस प्रविधिले वाष्पीकरण कम गराई पानी र खाद्य तत्वको सदुपयोग हुनुका 
साथै बिरुवालाई पानीको अभावले हुने तनावबाट जोगाउँछ । 

	» पानीको सिँ चाइसँग जैविक मल र विषादी पनि मि साएर सँग प्रयोग गर्न 
सकिन्छ  । यसो हुँदा मल र विषादीको प्रयोगमा सहजता हु नुका साथै 
आवश्यक स्थानमा प्रयोग हु ने भएकाले जैविक मल तथा विषादीको 
समुचित प्रयोगमा मद्दत पुग्दछ ।  

	» यस प्रविधिबाट झार र पहिरो नियन्त्रणमा समेत सहयोग पुग्दछ । विशेष 
गरेर भिरालो जग्गा जहाँ सिँचाइको पानीले भू–क्षय हुने डर हुन्छ, त्यहाँ यो 
प्रविधि निकै फाइदाजनक हुन्छ । 

प्रयोग गर्ने तरिका

यस प्रविधि  पछि  विस्तार गर्न  सकिने ग रि    विभिन्न डि जाईनमा उपलब्ध  छ 
र यसको स्थापना  पनि सजिलै गर्न सकिन्छ  । जग्गा तयारी गर्दा  नै पानीको 
स्रोत (मुख्य ड्र म)  राख्ने स्थान र बिरुवा लगाउने दुरी अनुसार पार्शच (ल्याटेरल) 
पाइपहरू राख्ने  स्थानको पहिचान गर्नु  आवश्यक हु न्छ  । मुख्य ड्र  मलाई 
जमिनको सतहबाट १ मिटर जति उचाइमा राख्नुुपर्ने हुन्छ । पार्शच पाईपहरू 
मुख्य ड्र मसँग जोडिएका हुन्छन् र ती पाइपहरूमा निश्चित दुरीमा पानीको थोपा 
चुहिने  प्वालहरू हुन्छन्, सोही स्थानमा बिरुवा लगाउनु पर्दछ ।  

ध्यान दिनु पर्ने कुराहरू

	» पानीलाई फि ल्टर बिना प्रयोग गर्ने वा उपकरण ठिकसँग मर्मत नगरेको 
खण्डमा पाइप बन्द हुने समस्या हुन सक्छ । 

	» समय–समयमा थोपा सिँचाइ प्रविधिको चेकजाँच गर्नु आवश्यक हुन्छ । 

फोहरा (स्प्रिन्कलर) सिचाइ (Sprinkler Irrigation)

परिचय

यस विधिबाट सिँ चाइ गर्दा  पानीलाई वर्षाको नक्कलमा प्रयोग गरिन्छ  । यसो 
हुनका लागि पम्पको सहायताले पानीलाई एक विशेष प्रकारको स्प ्रिन्कलर 
सहितको पाइपमा दबाबका साथ बगाइन्छ र फोहराका रुपमा बालीमा प्रयोग 
गरिन्छ । यो प्रविधि प्रयोग गर्न सजिलो हुनुका साथै यस प्रकारको सिँचाइमा कम 
पानी लाग्ने हुँदा यो विधिको प्रयोग धेरैले गरेको पाइन्छ । 

फाइदाहरू

	» यस विधिबाट सिँचाइ गर्दा २५–५० प्रतिशतसम्म पानी जोगाउन सकिन्छ । 

	» यस विधिबाट सिँ चाइ गर्दा आकाशबाट पानी परेको जसरी पानीका स–
साना थोपाहरू माटोमा पर्ने हुँदा माटोको पानी शोषण गर्ने क्षमता बढी 
हुन्छ र पानी बगेर नोक्सान हुन पाउँदैन । 

	» जमिन समथल नभएको अवस्थामा परम्परागत तरिकाले सिँचाइ गर्न गार्ह्राे  
हुन्छ । यस अवस्थामा स्प्रिन्कलर सिँचाइ निकै प्रभावकारी हुन्छ । 

	» पानीमा जैविक मल तथा विषादीलाई घोलेर सिँ चाइ गर्ने समयमा प्रयोग 
गर्न सकिन्छ ।

प्रयोग गर्ने तरिका

पानीको श्रोत (धारा, ड्र म) आदिबाट उपलब्ध पानीलाई पम्प वा उचाइबाट प्रयोग 
गर्दा ग रुत्वाकर्षणका सहायताले दबाबका साथ पाइपमा बगाईन्छ  । यसरी 
दबाबमा आएको पानीलाई स्प्रिन्कलरका सहायताले पानीका छिट्टाहरूका रुपमा 
वर्षातको पानी जसरी बोट बिरुवामा पर्ने गरेर प्रयोग गरिन्छ । स्प ्रिन्कलरलाई 
स्ट्यान्डका सहायताले अडाउन सकिन्छ । स्प्रिन्कलरको टाउको घुमेसँग पानी 
पनि फोहराको रुपमा जमिनमा पर्ने गर्दछ । पानीको फोहराले जमिनमा कति 
व्यासको गोलो आकारसम्म सिँचाइ गर्न सक्छ भन्ने कुरा ख्याल गरेर केही क्षेत्र 
साझा हु ने ग रेर अर्को स्प ्रिन्कलर लगाउनुपर्छ   अथवा सिँ चाइ ग रेपछि  सोही 
स्प्रिन्कलरलाई एकबाट अर्को ठाँउमा लैजान सकिन्छ । 

प्रयोग गर द्ा ध्यान दिनुपर्ने कुराहरू

	» पाइपमा पानी धेरै वा नि कै कम दबाबका साथ बगेको खण्डमा पानीको 
नोक्सानी हुने भएकाले पानीको दबाबलाई ख्याल गर्नु पर्ने हुन्छ । 

	» वर्षातको पानी जस्तै गरेर प्रयोग गरिने हुँदा हावा धेरै चलेको बेलामा यसको 
प्रयोग गर्नु उपयुक्त हुँदैन । 

	» समय–समयमा स्प्रिन्कलर र पाइपको चेकजाँच गर्नु आवश्यक हुन्छ । 

आकाशे पानीको सङ्कलन (Rainwater Harvest)

परिचय

नेपालमा कूल वर्षातको ८० प्रतिशत पानी मनसुन /अर्थात जेठ/आषाढ–भदौ/
असोजमा पर्ने गर्छ   । यस बेलामा परेको पानीलाई सङ्कलन गर्ने हो भने पछि 
पानीको अभाव भएको समयमा प्रयोग गर्न सकिन्छ ।

फाइदाहरू

	» आकाशे पानीको सङ्कलन गरेर पानीको अभाव हुने समयमा यसको प्रयोग 
गर्न सकिने ।

	» वर्षाको पानीले गर्दा हुने भू–क्षय जस्ता समस्याको न्यूनीकरण गर्न मद्दत 
पुग्दछ ।

आकाशे पानीको सङ्कलन गर्ने तरिका

छानामा परेको वर्षातको पानीलाई पाइपको सहायताले आवश्यकता अनुसार 
ट्याङ्कीको निर्मा ण गरेर वा ड्र ममा सङ्कलन गर्न सकिन्छ  । ट्याङ्की वा ड्र मको 
व्यवस्था नभएको अवस्थामा पोखरीमा पानीको सङ्कलन गर्न सकिन्छ  । कति 
पानी सङ्कलन गर्ने कुरा आवश्यकता अनुसार फरक पर्दछ तर जति धेरै पानी 
जम्मा गर्न सकिन्छ पछि त्यति नै फाइदाजनक हुन्छ । त्यसैले हामीले  धेरै भन्दा 
धेरै आकाशे पानीलाई सङ्कलन गर्ने प्रयास गर्नु पर्छ  ।

प्रयोग गर द्ा ध्यान दिनुपर्ने कुराहरू

	» छाना तथा पानी सङ्कलन गर्ने भाडालाई समय–समयमा सफा गर्ने गर्नुपर्छ  । 
जसका कारण फोहोर जम्मा नहोस् भन्ने कुरामा ध्यान दिनु पर्दछ । 

	» पानी पनि  दुषित हु न सक्ने  हुँदा पानीलाई फि ल्टर गर् ने व ा क्लोरिनको 
प्रयोगले सफा गर्ने गर्न सकिन्छ ।

माटो सिमेन्टको पोखरी (Soil Cement Tank)

परिचय

माटो सि मेन्टको पोखरी पानी सङ्कलनका लागि थोरै लागतमा बनाउन सकिने 
पोखरी हो । यसलाई सि मेन्ट, बालुवा र रातो माटोको मिश्र णबाट सजिलैसँग 
बनाउन सकिन्छ । यसरी तयार गरिएको पोखरीमा खेर जाने पानी वा वर्षातको 
पानीको सङ्कलन गरेर अभाव भएको समयमा यो पानीलाई प्रयोग गर्न सकिन्छ । 

फाइदाहरू

	» आकाशबाट परेको पानी, धाराको पानी वा भल बगेको पानीलाई सङ्कलन 
गरेर पानीको अभाब हुँदा प्रयोग गर्न सकिन्छ । 

	» सङ्कलन ग रेको पानीलाई करेसा बारीमा तरकारी, फलफूल तथा 
माछापालनमा समेत प्रयोग गर्न सकिन्छ । यसले गर्दा घर वरिपरि हरियाली 
वातावरण सिर्जना हुन्छ । करेसा बारीमा उत्पादन पनि बढ्छ ।

	» सुख्खा  याममा समेत यो पानीलाई प्रयोग ग री तरकारी लगायत अन्य 
खाद्यवस्तु  उत्पादन गर्न सकिने ।

	» कम लागतमा तयार हु नुका साथै १०–१५ वर्ष सम्मको औसत आयु हु ने 
भएकाले यो प्रविधि विश्वसनीय र भरपर्दो छ ।

माटो सिमेन्टको पोखरी निर म्ाणको तरिका

पोखरी बनाउनु पूर्व दीर्घकालीन सोचका साथ निर्माण गर्ने स्थल र आकार छनौट 
गर्नुपर्ने हुन्छ । पोखरी निर्माण गर्ने स्थलमा छानाको पानी सजिलै लैजान सकिने, 
भलको पानी बगाउन मिल्ने वा धाराको पानी लैजान मिल्ने खालको हुनुपर्छ  । 
पोखरी वरपरमा रुखहरू भए वाष्पीकरणले गर्दा हुने पानीको नोक्सानी कम 
गर्न सकिन्छ । 

आवश्यकता अनुसार खाडल खन्ने  र भुईलाई खदिलो बनाउनुपर्छ   । बालुवा, 
रातो माटो र सिमेन्टको ३ः ३ः १ भागको मिश्रण बनाएर २ इन्च बाक्लो हुने गरेर 
भित्ताको चारैतिर र भुईमा प्लास्टर गर्नुपर्छ  । प्लास्टर गरेको भागमा हावा छिर्ने 
तर घाम पानी नपर्ने गरेर त्रिपाल वा बोराले छोपेर राख्नुुपर्दछ । प्लास्टर गरेको 
२४ घण्टा पछि ३–४ दिनसम्म बिहान र बेलुका राम्रोसँग पानीले भिजाएर फेरि 
त्रिपाल वा बोराले छोपरे राख्नु पर्दछ । खस्रो प्लास्टर गरेको ५ दिन पछि बालुवा, 
रातो माटो र सिमेन्टको २ः २ः १ भागको मिश्रण बनाई ०.७५ इन्च बाक्लो हुने गरेर 
सबैतिर प्लास्टरको दोस्रो तह थप्नु पर्दछ । प्लास्टर नसुक्दै सिमेन्टको घोल हालेर 
पोखरीलाई चिल्लो रुप दिन सकिन्छ । यसरी घोल हालेको २४ घण्टा पछि, २–३ 
दिनसम्म बिहान बेलुका राम्रोसँग पानीले भिजाउनु पर्दछ । यसरी तयार गरिएको 
पोखरीलाई भत्किन वा गाईवस्तुको पहुँचबाट जोगाउन बाँसको तारवार लगाउन 
सकिन्छ । 

	» बनाउन लागत समेत कम लाग्ने र सजिलैसँग बनाउन सकिने यो प्रविधि 
निकै उपयोगी छ । 

जुठेल्नो खाडल बनाउने तरिका

खाडल बनाउँदा घर तथा भान्छामा खेर गएको पानी सहजैसँग  लैजान मि ल्ने 
स्थानको छनौट गर्नुपर्छ   । यस्तो पोखरी रूखको छाँया पर्ने ठाँउमा बनाउँदा 
वाष्पीकरणले गर्दा हुने पानीको नोक्सानी समेत कम गर्न सकिन्छ । आवश्यकता 
अनुसार खाडलको आकार ३ मि टर लम्बाइ, २ मि टर चौडाइ र १ मि टर 
गहिराइदेखि ६ मिटर लम्बाइ, ४ मिटर चौडाइ र १ मिटर गहिराइसम्मको बनाउन 
सकिन्छ  । भान्छा  तथा बाथरुममा खेर ग एको पानीलाई पाइपको सहायताले 
जुठेल्नो खाडलसम्म ल्याउन सकिन्छ । 

प्रयोग गर द्ा ध्यान दिनुपर्ने कुराहरू

	» पोखरीको सरसफाईमा ध्या न दि नु आवश्यक हु न्छ  । समय–समयमा 
पोखरीको पानी सुकाएर पोखरी सफा गर्नुपर्छ  । 

	» पोखरीमा जनावर, गाईवस्तु पस्नबाट रोक्नका लागि तारबार गर्न सकिन्छ । 

जुठेल्नो खाडल (Greywater Collection)

परिचय

भान्छामा खाना बनाउन, भाडा माझ्न वा बाथरुममा नुहाउन, लुगा धुन, हात धुन 
आदि प्रयोजनका लागि प्रयोग भएको पानी यत्तिकै खेर गईरहेको हुन्छ । यस 
पानीलाई खाडलमा जम्मा गरेर सिँचाइका लागि प्रयोग गर्न सकिन्छ । 

फाइदाहरू

	» भान्छा, बाथरुम आदिबाट खेर गइरहेको पानीको सदुपयोग हुने र सुख्खा 
याममा सिँचाइको लागि प्रयोग गर्न सकिने ।

	» सङ्कलन गरेको पानीलाई करेसाबारी वा घर बगैंचामा तरकारी, फलफूल 
तथा माछापालनमा समेत प्रयोग गर्न सकिन्छ । यसले गर्दा घर वरिपरि 
हरियाली वातावरण सिर्जना हुन्छ । 

सिचाइ तालिका (Irrigation Scheduling)

परिचय

कहिले, कुन समयमा कति पानी प्रयोग गर्ने भन्ने कुराको निर्धारण गर्ने तालिका 
नै सिँ चाइ तालिका हो । यसरी सिँ चाइ तालिकाको आधारमा पानीको प्रयोग 
गर्दा  उचित प्रयोग हु नुका साथै बि रुवालाई पानीको अभावले हु ने तनावबाट 
समेत बँचाउन सकिन्छ । माटोमा कति पानी रहेको छ ? कति पानी वाष्पीकरण 
भएर जान्छ ? कति पानी बि रुवाले प्रयोग गर्छ न् ? माटोमा चि स्यान कतिसम्म  
हुनपर्छ  ? वर्षातको सम्भावना कति रहेको छ ? आदि कुराको विचार गरेर सिँचाइ 
गर्ने/नगर्ने निर्णय गरिन्छ । 

फाइदाहरू

	» कुन समयमा कति मात्रामा पानीको प्रयोग गर्ने भन्ने कुरा निर्धारित भएकाले 
पानीको उचित प्रयोग हुन्छ । यसले गर्दा माटोमा चिस्यान कम हुने वा बढी 
मात्रामा पानीको प्रयोग हुने जस्ता समस्या न्यूनीकरण हुन्छ । 

	» माटोमा बढी पानीको प्रयोगबाट खाद्य तत्वको बगेर जाने, लिचिङ्ग बाट 
नोक्सानी हुने, बिरुवाका जराहरूमा पानी जमेर हावा खेल्न नपाउने जस्ता 
समस्याको न्यूनीकरण हुन्छ । 

	» कम पानीको प्रयोगले बि रुवालाई कुनै पनि असर नपर्ने गरेर सिँ चाइको 
आवश्यकता पूरा गरिने हुँदा सुख्खा वा पानीको अभाव हुने ठाँउमा यसको 
उपयोगिता बढी हुने गर्छ  । 

	» सिँचाइ गर्न लाग्ने लागत खर्च तथा आवश्यक शक्तिको प्रयोग समेत कम 
हुने ।

बाली पानी नभई नहुने अवस्था
गहुँ गाँज हाल्ने समय (Tillering Stage) 

क्राउन जरा निस्कने समय (Crown Root Initiation 
Stage) 
फूल फुल्ने समय (Flowering stage) 
दुध पस्ने समय (Dough formation)

धान गाँज हाल्ने समय (Tillering Stage) 
फूल फुल्ने समय (Flowering stage) 
दुध पस्ने समय (Dough formation Stage)

मकै बिरुवा घुँडासम्म हुने अवस्थामा (Kneehigh stage) 
करिब ५० प्रतिसत धानचमार हुने समय (Tassel formation 
stage) 
दुध पस्ने समय (Dough formation stage)

आलु
बाली बढ्ने समय (Growing Stage) 
तान्द्रा बन्ने समय (Tuber shoot Formation) 
|दाना लाग्ने समय (Tuberization )

बन्दा बिरुवा सार्ने समय (Transplanting) 
डल्लो बान्ने समय  (Head formation)

भन्टा
बिरुवा सार्ने समय (Transplanting) 
फूल फुल्ने समय (Flowering stage) 
फल लाग्ने समय (Fruiting stage)

गोलभेंडा बिरुवा सार्ने समय (Transplanting) 
फूल फुल्ने समय (Flowering stage) 
फल लाग्ने र बढ्ने समय(Fruiting and enlargement)

केराउ अंकुरण हुने समय (Germination) 
फूल फुल्ने समय (Flowering stage) 
कोषा लाग्ने समय (Pod formation)

सिचाइ तालिका प्रयोग गर्ने तरिका

सिँचाइ तालिका सिँ चाइको मापदण्ड र सिँ चाइ रणनीतिका आधारमा तयार 
गरिन्छ । कुन समयमा सिँचाइ गर्ने भनेर सिँचाइको मापदण्ड फरक पर्न सक्छ 
तर साधारणतया माटोमा पानीको चि स्यानको मात्रा वा चि स्यानको कारणले 
हुने तनाव  (सोइल मोइस्रच टेन्सन) का आधारमा सिँ चाइ मापदण्ड तय  
गरिन्छ  । यसका लागि माटोलाई हातले महसुस ग रेर व ा माटोको अवस्था 
हेरेर वा टेन्सियोमिटर जस्ता उपकरणको प्रयोग गरेर थाहा पाउन सकिन्छ 
। सिँ चाइको मापदण्डका आधारमा माटोमा चि स्यान एउटा निश्चि त प्रतिशत 
वा स्तर भन्दा कम भएपछि सिँ चाइ गर्ने भनेर कि सानले आफ्नो लक्ष्य तथा 
आवश्यकताको आधारमा सिँ चाइ गर्न  सक्दछन् । जस्तैः   मौसम पूर्वानुमान 
अनुसार वर्षातको सम्भावना उच्च रहेको छ भने सिँ चाइ गर्दा कम पानीको 
प्रयोग गर्न सकिन्छ ।  

सिचाइ तालिका प्रयोग गर द्ा ध्यान दिनुपर्ने कुराहरू

	» सिँचाइ तालिकाबाट अधिकतम् लाभ लि नका लागि माटोमा समान 
रुपमा पानीको वितरण गर्नु आवश्यक हुन्छ । 

	» सिँचाइ तालिकाको प्रयोग गर्नका लागि माटोमा चिस्यानको मात्रा, प्रयोग 
गर्ने पानीको मात्रा तथा गहिराइ आदि कुरा थाहा हुन आवश्यक हुन्छ । 

छापोको प्रयोग (Mulching)

परिचय

पातपतिङ्गर, पराल, घाँसेबाली, बालीको अवशेष वा अन्य सामाग्रीको प्रयोग गरेर 
माटो छोप्ने प्रक्रिया नै छापोको प्रयोग हो । यो विशेषत कम वर्षा हु ने सुख्खा 
क्षेत्रमा माटोमा रहेको पानीको सदुपयोग गर्न को लागि प्रयोग ग रिन्छ  । यसो 
गर्नाले माटोलाई सुक्खा हुन दिदैन । यसबाहेक बढी वर्षाका कारण भू–क्षयको 
डर हुने ठाँउमा माटोको माथिल्लो सतहलाई जोगाउनका लागि प्रयोग गरिन्छ । 

फाइदाहरू

	» माटोमा वाष्पीकरणले गर्दा हुने पानीको नोक्सानी न्यूनीकरण गरेर माटोमा 
चिस्यान कायम राख्छ ।

	» छापोको प्रयोगले बालीमा सिँ चाइको आवश्यकता कम हु ने भएकाले 
सुख्खा क्षेत्रमा यसको बढी महत्व रहेको छ ।  

	» सतहको मलिलो माटो बगेर जानबाट रोकिनुका साथै प्रयोग ग रिएको 
मललाई घाम, हावा, पानीबाट हुने नोक्सानबाट पनि बचाउन सकिन्छ ।

	» झारपातको नियन्त्रण हुन्छ ।

	» माटोको तापक्रम सन्तुलित बनाउनुका साथै माटोमा रहेका सुक्ष्म 
जीवहरूको क्रियाकलापमा वद्धि हुन्छ । 

प्रयोग गर्ने तरिका

प्राङ्गारिक छापोका रुपमा पराल, भुस, पातपतिङ्गर, काठको धुलो, हरियो 
झारपात, असुरो, सि मली, खिर्रो, कलिला हाँगा बिग ा, घाँस तथा ढकुवा बाली, 
कम्पोस्ट वा अन्य मलहरूको प्रयोग गर्न सकिन्छ । यसबाहेक धेरै हावा चल्ने 
उच्च पहाडी क्षेत्रमा  ढुङ्गाको छापो प्रयोग गर्न सकिन्छ । छापोका रुपमा प्रयोग 
गरिएका सामाग्रीलाई माटो ढाक्ने गरेर प्रयोग गर्नु पर्दछ । 

प्रयोग गर द्ा ध्यान दिनुपर्ने कुराहरू

माटोको सतहबाट ३–६ इन्च माथिसम्म हुने गरेर छापो दिन सकिन्छ। छापो दिँदा 
बिरुवालाई छोप्ने वा छायाँमा पर्ने गरेर राख्नु हुदैन  ।

संरक्षण खनजोत (Conservation Tillage)

परिचय

संरक्षण खनजोतमा परम्परागत शैलीको तुलनामा माटोमा कम खल्बलाउने र 
बाली लगाउने स्थानमा मात्र खनजोत गर्ने हुँदा माटोमा भएको चिस्यान कायम 
राख्न सकिन्छ । यसका साथै यो प्रविधिमा कम्तीमा जमिनको ३० प्रतिशत भाग 
बालीका अवशेषहरूले ढाकिएको हुन्छ । न्यूनतम खनजोतमा अझ धेरै भू–भाग 
बाली अवशेषले ढाकेको हु न्छ  । यसो हुँदा माटोबाट व ाष्पीकरणले गर्दा हु  ने 
पानीको नोक्सानी कम हुन्छ । यसका साथै माटोमा प्राङ्गारिक पदार्थ थपिदै जाने 
हुँदा माटोको पानी धारण गर्ने क्षमता पनि अभिवद्धि हुन्छ ।

फाइदाहरू

	» यसमा खनजोत गर्दा माटोलाई नफर्काउने हुँदा माटोमा भएको पानीको 
मात्रा संरक्षण हुने र चिस्यान कायम रहने हुन्छ । 

	» माटोमा बालीका अवशेषहरू हुने हुँदा व ाष्पीकरणले गर्दा हु  ने पानीको 
नोक्सानी कम हुन्छ ।

	» यसले माटोको भौतिक संरचना संरक्षण गर्नुका साथै भू–क्षयको जोखिम 
पनि कम गर्छ  ।

	» माटोमा भएका खाद्य तत्व उडेर जाने वा नोक्सानी हुने समस्या पनि कम 
हुनुका साथै उपलब्ध पोषक तत्वको पुनः चक्रमा मद्दत पुग्छ । 

	» यस विधिमा माटोलाई धेरै नचलाइने हुँदा माटोमा भएका गड्यौला जस्ता 
जीव र सुक्ष्म जीवहरूलाई कम असर हुने हुँदा माटोको उर्वरा शक्ति पनि 
वृद्धि हुन्छ ।

संरक्षण खनजोतको प्रयोग गर द्ा ध्यान दिनुपर्ने कुराहरू 

	» संरक्षण खनजोतमा झारपात र रोगकीराको समस्या बढी देखिन सक्छ, 
यसलाई कम गर्नका लागि बीउको मात्रा  बढाउने, छापोको प्रयोग गर् ने, 
बाली चक्र प्रयोग गर्ने जस्ता विधिहरूको प्रयोग गर्न सकिन्छ । 

छोपुवा बालीको प्रयोग (Cover Crop)

परिचय

कोसेबाली तथा अन्य खाद्यान्न वा घाँसे बालीको खेतीले माटोलाई छोप्ने अभ्यास नै 
छोपुवा बालीको प्रयोग हो । छोपुवा बालीको प्रयोगले माटोबाट पानीलाई बाफका 
रुपमा उडेर जानबाट रोक्नुका साथै माटो संरक्षण ग रेर पानी व्यवस्थापनमा 
समेत सहयोग गर्छ  । छोपुवा बालीहरू सजिलोसँग उम्रने, छिट्टो वद्धि विकास 
हुने, जराहरूको राम्रो विकास हुने र गहिराइसम्म जाने, राेगकीरा सहन सक्ने, 
नाईट्रो जन स्थिरीकरण गर्न सक्ने जस्ता गणहरू हुनुपर्दछ । छोपुवा बालीलाई 
हरियो मलका रुपमा वा छापोका लागि समेत प्रयोग गर्न सकिन्छ । 

छोपुवा बालीका रुपमा प्रयोग गर्न सकिने बालीहरू

	» कोसेबालीहरूः  केराउ, सि मी, भटमास, रहर, भेच, क्लोभर, अल्फा 
अल्फा आदि ।

	» अन्य बालीहरूः  खाद्यान्न बाली ( गहुँ, जौ, मकै, फापर), घाँसेबाली, मुला, 
तोरी, सयपत्री आदि ।

फाईदाहरू

	» माटोमा प्रा ङ्गारिक पदार्थको मात्रा व द्धि गर्न   सहयोग गर् ने जसले गर्दा 
माटोको पानी धारण गर्न सक्ने क्षमता अभिवद्धि हुने ।

	» माटोको सतहलाई छोपेर वाष्पिकरणबाट हुने पानीको नोक्सान कम हुने र 
माटोको चिस्यान कायम रहने ।

	» हावा तथा वर्षा का कारणले माटोको माथिल्लो  मलिलो तहमा हु ने क्षति 
न्यूनीकरण हुने ।

	» झारपात नि यन्त्रण तथा छोपुवा बालीले उत्पादन ग रेको फाइदाजनक 
रसायनले रोग कीराको प्रकोप पनि कम गर्न सहयोग गर्छ  ।

छोपुवा बाली प्रयोग गर द्ा ध्यान दिनु पर्ने कुराहरू

	» भौगोलिक हिसाबले उपर्युक्त छोपुवा बालीको प्रयोग गर्ने ।
	» माटोमा पानीको मात्रा  कायम राख्न  र रोगकीराको समस्या न्यू नीकरण 

गर्नका लागि नगदे बाली लगाउनु भन्दा २ हप्ता अघि छोपुवा बालीलाई 
काट्ने ।

	» मुख्य बाली, माटोको अवस्था आदि  विचार ग रेर छोपुवा बाली लगाउनु 
पर्दछ । जस्तैः  नगदे बाली लगाउनु अघि कोसेबाली लगाउनु उपयुक्त  हुन्छ 
तर छनोट गरिएको जमिन पहिलेदेखि नै धेरै मलिलो हो वा रासायनिक मल 
प्रयोग गरिएको भए कोसेबाली लगाउनु आवश्यक हुदैन ।

सोलार सिचाइ (Solar Irrigation)

परिचय

आधुनिक सिँचाइका प्रविधिको विकास नहुँदा नेपालमा कृषि आकाशे पानीको 
भरमा चल्दै आएको छ । जलवायु परिवर्तनका असरका रुपमा देखिएका खडेरी, 
अत्याधिक वर्षा र बेमौसमी वर्षातका कारणले गर्दा कृषि क्षेत्र अझै जोखिममा 
परेको छ । यसका साथै उर्जाको अभावले गर्दा  खोलामा बगिरहेको पानी 
वा ट्युववलमा भएको पानी कृषिका लागि सदुपयोग हुन सकेको छैन । यस 
अवस्थामा व कल्पिक उर्जा  तथा सोलारका माध्यमबाट सिँ चाइको प्रयोग गर्दा 
पानी व्यवस्थापनमा सहयोग हुन्छ ।  

फाइदाहरू

	» खोला वा ट्युववलमा रहेको जमिन मुनिको पानीको प्रयोगले सुख्खा याममा 
समेत सिँचाइको व्यवस्था हुने ।

	» सिचित भूमिको व द्धिसँग कृषि उत्पादनको समेत वद्धि हुन्छ  । विशेषतः 
पानीको अभावले बाझो रहेको जमिनमा पुनः  कृषि गर्न सकिन्छ । 

	» वातावरण मैत्री प्रविधि भएकाले वातावरणमा कुनै किसिमको नकरात्मक 
असर नपर्ने ।

	» कृषि क्षेत्र लाई आधुनिकीकरण तथा व्यवसायीकरणमा सहयोग हु ने 
कुरालाई नकार्न सकिदैन ।

प्रयोग गर्ने तरिका

सौर्य उर्जाबाट चल्ने पानी तान्ने पम्पमा एउटा विद्यु युितय पम्प हुन्छ जसले एक 
वा सो भन्दा धेरै सौर्य प्यानलबाट विद्यु् युतीय शक्ति प्राप्त गर्छ  जुन पानी तान्नका 
लागि प्रयोग गर्न सकिन्छ । यस्ता सौर्य पम्पहरूलाई एकै स्थानमा जडान गरेर 
राख्न सकिन्छ अथवा धेरै कृषकहरूले मिलेर प्रयोग गर्नका लागि एक स्थानबाट 
अर्को स्थानमा लैजाने व्यवस्था गर्न सकिन्छ । सौर्य प्यानलको उर्जालाई ब्याट्रिको 
प्रयोग गरेर भण्डारण गर्न सकिन्छ, जसलाई सूर्यको प्रकाश उपलब्ध नभएको 
समय (रात, बादल लागेको दिन) मा प्रयोग गर्न सकिन्छ । यसका साथै सोलार 
पम्पसँग थोपा सिँ चाइ वा फोहरा सिँ चाइ पनि जडान गर्न सकिने भएकाले यी 
प्रविधिलाई प्रयोग गर्न इच्छुक कृषकलाई सहजता पनि हुन्छ । 

प्रयोग गर द्ा ध्यान दिनुपर्ने कुराहरू

सौर्य  उर्जाको अधिकतम फाइदा लि नका लागि लामो समयसम्म घामका 
किरणहरू पर्ने गरेर स्थापना गर्नुपर्छ   । यसो गर्न सके ब्यट्री चार्ज भइ लामो 
समयसम्म काम गर्न सक्दछ ।

